
ko manerarenak: ekintza edo gertaki-
zun baterako falta dira hamar, bede-
ratzi, zortzi...

Ordulariaren orratza gauerditik
urruntzen da arriskua txikitu denean,
eta gauerdira hurbiltzen egoera larri-
tzen den orotan. 1947an zazpi gutxi
markatzen estreinatu zuten erlojua.
Geroztik, unerik larrienetan bi gutxi-
tan egotera iritsi izan da, eta lasaiene-
tan 17 gutxitan, 1991n, Gerra Hotza
bukatutzat eman zenean. 2003ko
maiatzaren 25eko NET HURBILen
eskaini ziren xehetasun gehiago.

Aldizkariaren zuzendaritza tal-
deak, tartean 18 Nobel saridun dauz-
kan aholkulari ekipoarekin hitz egin-
da, 1991tik gaurdaino lau aldiz
aurreratu du orratza, bost gutxitan
uzteraino, uste duelako handitzen ari
direla gizadia leize zuloan amiltzeko
aukerak. Berritasuna zera da: orain
energia atomikoaren arriskuez gain
beste bi ere hartu dituztela kontutan
kalkulu horietan, klimaren aldaketa
eta biosegurtasuna.

Arma atomikoei dagokienez,
�bigarren aro nuklearraren ertzean
gaude. Hiroshiman eta Nagasakin
lehenbiziko bonba atomikoak jaurti
zirenez geroztik inoiz ez zituen eduki
munduak aurrean gaurkoak bezalako
aukera arriskutsuak�, diote buleti-
nean. Ikusi arriskuotako batzuk: Ipar
Korea arma nuklearren saioak egi-
ten, Iran nuklear anbizioz, munduan

DUELA SEI URTE ORRIOTAN BERTAN,
NET HURBILen, titulu hau ipini
genuen: ��Zazpi minutu falta dira�,
dio erloju atomikoak�. Baina duela
orain Doomsday Clock (Azken Juizioa-
ren Erlojua) hamabiak bost gutxita-
raino iritsi da. Era ulerterrez horre-
tan adierazten dute beren kezka
Bulletin of Atomic Scientists aldizkaria
egiten duten zientzilariek.

Hedabide nagusiek egunero
eskaintzen dizkituten era guztietako
katastrofe ikusgarrien artean, �hon-
damendiaren ordua bost gutxi� esa-
teak deus gutxi adieraziko luke, bal-
din eta gertatuko ez balitz ordulari
hori 1947tik erabiltzen dutela zien-
tzialariok desastre nuklearraren hur-
biltasuna zehazteko. Horregatik
balio du termometrotzat.

Buletina sortu zuten bonba ato-
mikoaren ekoizpenean eta orohar
energia nuklearraren ikerketan lagun-
du ondoren haren arriskuez arduratu
ziren zientzialariek. Prestigio handia
du munduan atomikaz, armez eta
bakeaz kezkatuta daudenen artean,
bere orrietan bezala webgunean
eskaintzen dituen informazioen
zehaztasunagatik eta balorazioen
zuzentasunagatik.

1947an Doomsday Clock estrainatu
zuen Bulletin of Atomic Scientistsek.
Izenak baditu kristauek Bibliatik
ikasi duten Azken Juizioaren oihar-
tzunak, eta baita militarren kontatze-

arma atomikoak gero eta gehiago
aipatzea, gai nuklearrak segurtasu-
nez zaintzeko ezintasuna... eta fun-
tsean planetan 27.000 arma nuklear
daudela, gehienak potentzia handie-
nak, horietatik 2.000 minutu gutxi-
tan abiarazteko prest.

Nuklearraz gain klimaren aldaketa
Bigarren aro atomiko honek baditu
ezaugarri batzuk 1945ean hasi eta
1990ko hamarkada hasieran bukatu
zenarekiko ezberdin egiten dutenak.
Estatuen arteko mugak askoz ira-
gankorragoak dira, komunikazioak
izugarri azkarrak, ezagutza tekniko-
ak zabaltzea erraza da eta teknolo-
giaren eta materialen trafikoa berdin.

Gerra hotza bukatu zenetik
hogei ur te pasa ez diren ar ren,
AEBek eta Errusiak bukatutzat
eman dute nork bere armategiak
txikiagotzeko prozesua. Munduan
gaur badira 1.400 tona uranio abe-
rastu, beste 500 tona plutonio 140
gunetan barreiaturik, behar adina
babestu gabeko zentral elektriko
eta unibertsitateko ikerketarako
erreaktore ugari, eta abar luzea.

Kezka iturri nagusia lehergailu
atomikoetan egon arren, argindarra
sortzeko erreaktoreek ere arrisku
handia eragiten dute, zientzialarion
arabera. Zentralak ugaritzeko pla-
nak asko dira, batik bat Asian, non
Japoniak bost eraiki nahi dituen

Azken juiziorako bost
minutu falta, diote

zientzialari atomikoek

Azken urteotan handitu egin da gizadia hondamendira
eramango lukeen leherketa gertatzeko arriskua. �Bost gutxi�

markatzen du Azken Juizioaren Erlojuak zientzialari
konpromisodunek argitaratzen duten Bulletin of Atomic

Scientists aldizkarian. 

Argazki handian ikus daiteke Frantziak
Itsas Barean 1970an leherrarazitako
Licorne bonba atomikoaren eztanda
beldurgarria. 1968an zapartatua zuten
lehenbizikoa militar frantsesek, Canopus
izenekoa, berehala Txinak leherketa
atomikoei ekitea ekarri zuena. Fotoaren
beheko aldean nabarmentzen da
Fangataufa atoloia, gaur oraindik Mururua
bezala erradioaktibitatez kutsaturik
dagoena. Irudi txikikoa Bulletin of the
Atomic Scientistsetik hartuta dago: horixe
da Doomsday Clock, Azken Juizioko
Erlojua. 1991an 17 gutxiago markatzen
zuen,OTANen eta Varsoviako Itunaren
arteko Gerra Hotzaren amaiera zela-eta;
geroztik lau aldiz aurreratu da. 2007tik
bost gutxi markatzen du. Krisi militar
larrienetan bi gutxi markatu izan du.

egun azken 650.000 urteetako han-
diena dela. Gas horren isurketa
oraintxe bertan etenez gero ere,
ondorengo mendeetan ere nabaritu-
ko dira ondorioak. Klimaren Alda-
ketarako Nazioarteko Panelaren
(IPCC ingelesezko sigletan) ideiak
berentzat hartuta, aldaketon kalte
larriak zerrendatzen dituzte, bai
ekosistemei dagozkienak, gizakien
osasunari lotuak, nekazaritzaren kal-
teak eta beste.

�Beroketa globalarenak dira
�idatzi dute zientzialari atomiko-
ek� giza zibi l izazioarentzako
mehatxu handienak, arma nuklea-
rren ondotik. Uholdeen eta deser-
tifikazioaren bidez, klimaren alda-
ketak kaltetuko ditu habitatak eta
nekazaritza, gizarteen biziraupena-
ren oinarria. Eragingo ditu multzo
handizkako migrazioak eta baita
gerrak ere laborantzarako lurren-
gatik, uragatik eta beste baliabide
naturalengatik�.

Ordularia aurreratzera eraman
dituen hirugarren mehatxua biose-
gurtasunarena da. Laburki esateko,
jendeen bizimodua hobetzeko
lagungarri izan daitezkeen ikerketa
genetikoek ahalbideratuko dute
jakintza horren okerreko erabilera
ere, bioingenieritza izango omen
delarik ondorengo 50 urteetan arris-
ku nagusia.

Pozez ikusiko dugu Azken Juizio-
ko Erlojua atzeratuko duten eguna.
Baina baliteke tartean larrialdi han-
diren bat gainditu behar izatea. n

www.argia.com/nethurbil.php 
helbidean, gai honi buruzko informazio
gehiago eta Interneteko loturak.

arteko aholkuek aurrerapenik eragin
dutenik, ordulariaren orratz luzea
atzeratzerik erabaki ez dutenerako.

Azken garaiotan, bi mehatxu
berrik kezkatzen dituzte hasieran
energia atomikoa ikertzen zuten
jakintsuok. Klimaren aldaketa dago
batetik. �Klimaren aldaketak dakar-
tzan arriskuak kasik arma nuklea-
rrenak bezain larriak dira. Baliteke
epe laburrean haren ondorioak ez
izatea leherketa nuklearrek lekarke-
ten suntsiketa bezain dramatikoak,
baina datozen hiru edo lau hamar-
kadetan klimaren aldaketak kalte
konponezinak eragin ditzake gizar-
teek bizirauteko behar dituzten
habitaten gainean�.

Frogatutzat ematen dute karbono
dioxidoaren kontzentrazioa gaur

2010erako eta Txinak 30 berri aipa-
tzen dituen 2020rako. Aitzakiatzat
aipatzen dira zentral zaharrak ordez-
katu beharra, elektrizitate gosea,
energia fosilen ordez bestelakoak
ugaritu beharra, baita atmosferara
karbono gutxiago jaurtitzea ere.
Baina zentralen ugaltzearekin handi-
tzen da gai nuklearren proliferazioa
ere, gero eta kontrolgaitzagoa.

Zientzialariok proposamenak ere
egiten dituzte. AEB eta Errusiako
armadetan bonba atomikoak dituz-
tenen alerta maila apaltzea. Dauden
arma nuklearretatik 20.000 desegitea
ondoko hamar urteetan. Armatarako
lehengaien ekoizpena geldiaraztea.
Energia nuklearrari buruzko elka-
rrizketei ekitea mundu mailan. Baina
zientzialariok ez dute ikusi orain

